
 د ماشوم په روزنه کې د تخیل اهمیت 
 

 
  

 pretendمیاشتنى شي د تخیل وړتیا پیدا کوي. دغه خبره له هغو لوبو جوتېږي چې د    ١٤-٩هر نارمل ماشوم چې  
play      په نوم یادېږي. تاسو به لیدلي وي چې ماشوم یو خلى را اخلي او د چوشک پر ځاى یې د نانځکې په خوله

کې ورکوي او یا د بوتل خالي سرپوښ یا بل ورته شى د پیالې پر ځاى کاروي او خپلې نانځکې یا بل وړوکي ماشوم 
خو دى په دې  .  د اس په شان یې ځغلوي  ته د چاىو ست کوي. بل وخت بیا گورو چې ماشوم پر بالښت سپرېـږي او

ټولو مواردو کې واقعیت له خیاله بېلولاى شي. ماشوم پوهیږي چې خلى چوشک نه دى، د بوتل سرپوښ پیاله نه ده  
   دى نه اس.  بالښت، او بالښت 

 

  ولې انسان خيال له حقيقته بېلولاى شي؟
 

کلونو کې د خپلې نظریې په ترڅ کې ځواب    ١٩٨٠په    Alan  Lesleiدې پوښتنې ته د ارواپوهنې ډاکتر الن لیسلي  
ویلى دى. لیسلي د تخیل لپاره درې پړاونه تشریح کوي. دى وایي چې په لومړي پړاو کې د تخیل لپاره تصویر ته  
ضرورت لرو. زموږ سترگې د کامرې په شان د شیانو عکسونه اخلي او ماغزو ته یې لېږدوي. د انسان نور حسي 

کولاى شي مثلاً سرک نه رامعلومېږي خو غوږونه مو د تېرېدونکي موټر غږ اوري. د موټر د انجن  غړي هم دا کار  
له غږه د هغه ډول چې ایا لارۍ ده که بل وړوکى موټر په ذهن کې انځورولاى شو. همدارنگه د موټر د واټن اټکل 

لامسې حس په مرسته د خپلې المارۍ  هم کولاى شو. په یوه لوړ تاخ کې گڼ شیان پراته دي چې لیدلى یې نشو خو د 
کونجي پکې موندلى شو. دلته زموږ گوتې کونجي لمس کوي او په ذهن کې مو د هغه تصویر جوړیږي. د دې پړاو  

یوازې له حسي غړو لاس ته نه راځي بلکې له پخوانو تصویرونو چې په حافظه کې یې لرو هم کار     لپاره انځورونه
  اخیستى شو.

 

   د تخيل دويم پړاو د تصويرونو کاپي کول دي.د انځورونو کاپي د څه لپاره ؟
 

اصلي انځورونه چې په لومړي پړاو کې تشرېح شول دخارجي نړۍ له واقعیتونو سره لږ او ډېر تړاو لري. مثلاً یو 
اس مو لیدلى او په ذهن کې مو د هغه تصویر جوړ شوى دى. دغه تصویر چې ستاسو په ذهن کې دى لکه واقعي اس  

بل ځاى یوه ښکلې سینگار شوې ښځه له    هماغه شان سر ، دنگه غاړه، څلور پښې ، څک غوږونه او لکۍ لري.
په ماغزو کې مو خوندي کیږي. کله چې د دغو انځورونو    اوږدو ویښتانو سره وینئ. د ښځې انځور هم په همدې بڼه

  .کاپي جوړوئ کولاى شئ چې بدلون پکې راولئ
 

د انځورونو په کاپیانو کې د خپلې خوښې بدلون راوستل د تخیل دریم پړاو جوړوي. مثلادً اس سر پرې کوئ او پر 
ځاى یې د ښځې سر سرېښوئ. بیا د ښاپېریو وزرونه ،چې یوازې مو په نکلونو کې اورېدلي دي او هېڅ کله مو لیدلي  

اس     لاً )) براق ((، خو دا بدلون یوازې د تاسو په خیالينه دي، د اس ډډو ته لگوئ وروسته یو نوم هم ورته ټاکئ مث

)) براق (( او )) اس (( ځکه      کې راځي او تاسې پوهېږئ چې واقعي اس، هغه چې تاسو لیدلى و، داسې نه دى. دلته 
  یو نه گڼئ چې ))براق(( مو د اس له کاپۍ څخه جوړ کړى دى او د )) اس(( اصلي انځور مو خوندي ساتلى دى.

 

دا زما باور دى چې )) جمال ښه سړى دى (( دا    باورونو په برخه کې هم تخیل عین کار کوي. مثلاً:د مفکورو او  
باور د هغو واقعي معلوماتو پر اساس ولاړ دى چې زه یې د جمال په باب لرم. که وغواړم چې دې موضوع ته د بل  
سړي له سترگو وگورم ممکن خبره سرچپه شي. مثلاً : )) احمد گومان کوي چې جمال ښه سړى نه دى (( دلته زه له  

مخ یم. که چېرې احمد داسې گومان ولري ، نو زما باور ))احمدگومان کوي چې جمال ښه سړى نه  بل واقعیت سره  
دى (( ریښتیا دى پرته له دې چې له اصلي واقعیت سره )) جمال ښه سړى دى (( ارتباط ولري. لکه څنگه چې د اس  

، د اس په اصلي انځور کې تغییر نه راولي ، دلته هم زماپه اصلي باور کې تغییر نه  د انځور په کاپۍ کې بدلون  
  راځي. مطلب دا چې د تخیل پر وخت اصلي واقعیتونه او باورونه خوندي پاتې کېږي.

 

ده او    لیسلي وایي هغه میکانیزم چې د تخیل د دویم او دریم پړاو لپاره پکار دى یوازې د انسان د ماغزو ځانگړنه
چې د ماغزو د ژونکو ) حجرو ( د جوړښت معلومات د انسان  (  gene)  هحیوانات د تخیل وړتیا نلري. هغه جینون

له یوه نسله بل نسل ته لېږدوي د تخیل میکانیزم هم رانغاړي. که چېرې په دې جینونو کې بدلون راشي نو د ناسم جین  
          په نامه یادېږي. autismد    دغه حالت . نشي لرلى لرونکي ماشومان د تخیل استعداد

 

( او د بل د فکر لوستنه pretenceترسره کوي : بل ډول ښودنه )  ه د تخیل په بهیر کې انسان دوه ډوله ذهني عملون
(mind reading    ( . پورته په لومړي مثال کې اس بل ډول ښودل شوى )) داسې اس چې سر یې د ښځې دى او

کار اخلي. په دویم  ( pretence)ماشوم چې خلى د چوشک پر ځاى کاروي هم له بل ډول ښودنې . وزرونه لري ((
په دې توگه تخیل سړي ته   .مثال کې د بل فکر لوستل شوى دى )) احمد گومان کوي چې جمال ښه سړى نه دى ((

احتمالاتو او ممکناتو په باب فکر وکړي او د بل انسان احساسات، عواطف، باورونه او    دا زمینه برابروي چې د 
  د مطلق )) دى (( پر ځاى دا گومان چې )) داسې هم کېداى شي ((  یعنې. هم درک کړي مفکورې

 

ټول علمي اختراعات او اکتشفات او ټول هنري تخلیقونه د تخیل په برکت رامنځته شوي دي. کیمیاپوه مندلیف چې د  
عناصرو دوراني جدول یې جوړاوه، په جدول کې یې د ناموندل شویو عناصرو لپاره خالي ځایونه پرېښودل چې 

ناصر به هم په طبیعت کې وي. سپوږمۍ ته وروسته بیا کشف شول خو هغه مهال دا یوازې یو خیال و چې داسې ع
د انسان ختل یو وخت کې د خیال په محدوده کې شونى وو خو نن په عمل کې ترسره کېږي. د ممکناتو په اړه فکر 

  د علمي پرمختگونو اساس جوړوي.
 

د نورو د فکر لوستل دا معنا لري چې د نورو پر ځاى فکر وکړې او ځان داسې وگڼې لکه هغوى. یا برعکس نور  
تفاهم ، مذاکرې او د ،    مینې،  د نورو د احساساتو او مفکورو درک کول په انسان کې د خواخوږۍ  .  لکه ځان وگڼې

نورو د زغملو توان پیدا کوي. ماشومان به مو لیدلي وي چې په دسمال باندې د نانځکې پوزه پاکوي ، بیایې ښکلوې 
او نازوي یې )) جار جار، وږې یې، دا دى زه به درته شیدې درکم(( وروسته یا کوم خلى د چوشک په څېر د نانځکې  

د تخیل په مرسته د نانځکې ستونزه ) لوږه ( درک    ي پورې نیسي. دلته ماشومپه خوله کې ورکوي او یا یې خپل ت
  حل کې یې ورسره مرسته کوي.په دې توگه وینو چې د ټولنیز ژوند سلامتۍ هم د تخیل پوروړې ده. کوي او په

 

غوره ټولنیز نظام په جوړولو کې اصلي رول لوبوي.  په دې بحث کې څرگنده شوه چې تخیل د بشر په پرمختگ او د  
د دې    ؟  دا خبره هم جوته شوه چې هر نارمل ماشوم د تخیل استعداد لري چې باید ښه وپالل شي خو دا چې څنگه

مقالې له توانه پورته خبره ده. زه هغو پوهانو ته چې د ماشوم روزنې او ارواپوهنې په څانگو کې کار کوي بلنه  
ورکوم چې د ماشوم په روزنه کې د هغه له تخیل څخه د کار اخیستنې په هکله څېړنه وکړي او موږ هم ترې خبر  

  کړي.
 

 محب الله زغم
١٧.١٠.١٣٨٧ 

  .) تخیل( په هکله مقالې imaginationاخځونه: له انټرنټ څخه د 

